
HEBRON 

Hebron merupakan salah satu pusat perdagangan di Tebing Barat.  

Di wilayah ini banyak diperdagangkan berbagai keperluan harian  

seperti anggur, buah ara, kapur, tembikar dan susu.  

Di kota ini terdapat makam Nabi Ibrahim AS dan istrinya, Siti Sarah.  

Hebron merupakan salah satu tempat yang dimuliakan oleh bangsa  

Yahudi juga, kerana Nabi Ishak dan  Nabi Ya'kub dimakamkan di sini.  

JERUSALEM 

Juga dikenali sebagai Kota Lama Baitulmuqaddis ialah kota tua seluas 0.9 kilometer  

persegi yang dikelilingi oleh tembok yang berada dalam kawasan Jerusalem Timur,  

di Kota Baitulmuqaddis.  

Daerah Kota Tua Jerusalem terbahagi dalam empat wilayah iaitu  

- Perkampungan Muslim,  

- Perkampungan Yahudi,  

- Perkampungan Kristian   

- Perkampungan Armenia (kebanyakannya beragama Kristian).  

Di dalam Kota Lama ini terdapat banyak tapak-tapak suci peninggalan sejarah 

!"Islam,  

!"Kristian (Nasrani)  

!"Yahudi.  

Di sudut tenggara Jerusalem Lama ini terdapat Kompleks Al Haram Al Sharif yang di  

dalamnya terdapat Qubbat As-Sakhrah dan Masjid Al-Aqsa dan pada satu sudut masjid 

tersebut terdapat Tembok Meratap (Wailing Wall). Di sebelah barat pula terdapat Gereja 
Makam Suci . 

 

 

ASHABUL KAHFI 

Lokasi Gua Ashabul Kahfi terletak kira-kira 7km dari pusat bandar Amman, Jordan. 

Kawasan ini suatu ketika dahulu dikenali dengan Ar-Raqim kerana terdapat kesan tapak 

 arkeologi yang bernama Khirbet Ar-Raqim di kawasan tersebut. Kahf Ahlil Kahf merupakan 

lokasi sejarah yang membuktikan kebenaran kisah di dalam Al-Quran iaitu di dalam Surah 

Kahfi mulai ayat 9 hingga 26. Ayat di dalam Surah tersebut menceritakan bagaimana 7 

orang pemuda yang beriman kepada Allah melarikan diri ke sebuah gua dan Allah 

menidurkan mereka selama 309 tahun Qamariah (300 tahun Shamsiah) sehingga mereka 

tidak dapat dibangunkan oleh suara apa sekalipun.!

BETHALAHEM 

Bethalahem merupakan Bandar kelahiran Nabi Isa AS 

Ia juga merupakan kota suci bagi penganut agama Kristian.  

Church of Nativity, Gereja tertua di dunia berada di Bethalahem.  

JERICHO

Jericho merupakan Bandar tertua di dunia. Di sini terdapat Mount of Temptation tempat di  

mana Nabi Isa AS beruzlah (menyendiri). Hasil buah-buahan terutamanya tamar, zaitun, 

delima dan lain-lain lagi subur di sini.  

 

AMMAN 

Amman ialah ibu Negara Jordan. Bandar ini memiliki penduduk sekitar 2.8 juta orang  

mengikut anggaran tahun 2010. Bandar ini sudah disebut pada abad ke 12 sebelum masehi. 

Ketika itu bandar ini disebut Rabbath Ammon dan dihuni oleh suku Ammon. Kemudian  

bandar ini ditaklukkan oleh orang Yunani dan diberi nama Philadelphia. 

Setelah ditaklukkan oleh bangsa Arab yang menyebarkan agama Islam, bandar ini 

disebut Amman. Bandar Amman moden didirikan pada tahun 1878. 

 

JORDAN 

Jordan atau Kerajaan Hasyimiyah Jordan merupakan sebuah negara Arab yang terletak 

di Asia Barat dan bersempadan dengan Syria, Iraq, Tebing Barat, Israel dan Arab Saudi. 
Jordan juga mempunyai pantai sebelah Laut Mati dan Teluk Aqabah!

 

MAKAM NABI DAUD 

Makam Nabi Daud terletak di Mount Zion, Jerusalem ini adalah tempat suci bagi penganut 

agama Islam, Yahudi dan Kritian. Makam Nabi Allah ini di bina di dalam masjid untuk umat  

Islam. 

LAUT MATI 

Dead Sea atau Laut Mati terletak di antara Jordan dan Tebing Barat. Berada di kedudukan 

serendah 418 meter di bawah aras laut. Kadar garamnya lebih kurang 8.6 kali ganda dari  

laut biasa. Tiada hidupan di sini malah kapal juga tidak boleh belayar disini. 

 

MAKAM NABI SYU’AIB 

Makam Nabi Syu’aib terletak di Jordan, kira-kira 2 km ke barat Pekan Mahis di dalam 

sebuah kawasan yang dikenali sebagai Wadi Syu’aib. 

  


